
Latere del nord in le regiones mediterranee; le stella polar; vento frigide del Pyreneos. Fig. Perder le -, non saper plus orientar se, non saper plus lo que on face, ni lo que on dice.

+ tramp {s} = (parola angl.) Mar. Cargo sin itinerari fixe: navigation de -.

+ trampolino {s} = (parola it.) Planca de salto: saltar al -, le salto al -.

tramvia {s} = Linea de tramway: - expresse / rapide, - a vapor, - a cavallo(s) / a traction cavallin, billet de -, tarifa de -, trajecto de -, linea de -, communication de -, prender le -, montar in le -, descender de -, le - numero duo va usque al porto.

De hic: tramviari; tramviaro.

tramviari {adj} = Relative a tramvia: billet / ticket -, abonamento -, servicio -.

tramviero {s} = Homine de tram. Specif. Conductor de tram, billetero.

tramway {s} = (parola angl.) Tram. ferrovia, generalmente a traction electric, a rails non prominente, stabilite sur un route o in un strata e non levante a isto su destination primitive: - a vapor, - a cavallo(s) / a traction cavallin, - expresse / rapide, billet de -, tarifa de -, trajecto de -, linea de -, communication de -, ir in -, prender le -, montar in -, descender del -, le - numero duo va usque al porto.

tran- vide trans

trance {s} = Ecstase. Med. (fr. transe) Catalepsia, grande apprehension de un mal que on lo crede proxime: entrar / cader in -.

tranquille {adj} = (lat. tranquillus) Sin agitation, quiete, calme, silentiose: aqua -, mar -, strata -, loco -, - como le morte, passo -; sin inquietude: haber le conscientia -.

De hic: tranquillitate; tranquillisar.

+ tranquillisante {s} = Medicamento proprie a combatter le le angustia, le anxietate e a restabilir le calma nervose e muscular.

tranquilisar {v} = Calmar, render tranquille: - le spirito, - su conscientia; - se, devenir calme. Contr.: alarmar, turbar, inquiettar, disconcertar.˜

tranquilitate {s} = Stato de lo que es sin movimento, sin agitation, sin inquietude: - del mar, - del spirito / anima, - imperturbabile, con tote -, disturbantia del -, recuperar le -. Syn.: calme, pace, quietude, securitate, serenitate.

trans {prep} = Ultra, post, del altere parte de: scander - un muro.

trans- {pref} = (tran ante -s- + consonante) trans-, tran- (ultra de altere parte; a transverso de; transformation).

De hic: transalpin etc.; transmontan etc.; transparer etc., transferer etc.; transformar etc.; transsubstantiar etc., transcender etc.; transcriber etc.

transact- vide transiger-.

transaction {s} = (del lat. transigere, menar a bon fin) Der. Operation commercial o de bursa, compromisso. Ec. un certe currenta de - ha essite observate sur le valores del moneta contante; accordo concludite sur le base de -es reciproc, - commercial, -es financiari, - bancari, - de effectos / de valores, realisar / concluder un -, terminar un -, un mediocre - es preferabile a un bon processo.

transactional {adj} = Que ha le character de un transaction, compromisso. Ec. de un transaction.

transactor {s} = Persona qui negotia, qui face un transaction.

+ transafrican {adj} = ˜Que transversa le Africa: ferrovia -, de Capo de Bon Sperantia a Cairo.

transalpin {adj} = Geogr. Que es ultra / trans le Alpes: Gallia -, Gallia proprie dicite, situate pro le romanos trans le Alpes.

transalpino {s} = Native appertinente al regiones trans le Alpes (de Italia).

+ transandin {adj} = Que transversa le Andes.

+ transatlantic {adj} = Que es trans del oceano Atlantic: volo -.

+ transatlantico {s} = Nave facente le cursa inter le Ancian e le Nove continente.

transbordar {v} = Transportar le cargamento de un construction in un altere construction o un altere vehiculo o nave.

